
 

CUSSEGL GROND 
Sessiun da favrer 2019 PVAN 8 / 2019 

Dumonda Derungs concernent las consequenzas da l'acceptaziun da l'iniziativa dal pievel cunter birocrazia e 

reglamentaziuns nunnecessarias 

Ils 29 da schaner 2012 han las votantas ed ils votants grischuns acceptà l'iniziativa dal pievel cunter birocrazia e 
reglamentaziuns nunnecessarias cun ina maioritad impressiunanta da 91,37 %. Dapi lura cuntegna la constituziun chantunala 

il nov artitgel 84 alinea 4, tenor il qual il chantun e las vischnancas prendan mesiras per limitar tant sco pussaivel il dumber da 
regulaziuns e la chargia administrativa per interpresas, en spezial per interpresas pli pitschnas e mesaunas (IPM). 

En il contact cun la populaziun, cun las interpresas e cun las vischnancas vegnan il dumber da regulaziuns e la chargia 
administrativa crititgads sco pli e pli gronds, pli e pli cumplitgads e pli e pli engrevgiants. Ils excess en la birocrazia han 

survegnì ina dimensiun che fa donn e che demoralisescha las persunas pertutgadas senza ch'i resultass ina plivalur. 
Displaschaivlamain n'èn visibels nagins sforzs e naginas stentas dals uffizis e da las autoritads per far frunt decididamain a 

quest problem – il cuntrari. Quai mussa er l'index da libertad che Avenir Suisse ha publitgà dacurt. Il chantun Grischun sa 
chatta pir sin la miserabla plazza 20. Quai è in indizi per ina ferma surregulaziun. En il program annual da la regenza na 

figurescha er betg ina suletta finamira per reducir la surregulaziun. 

Sut quest aspect vulan las sutsegnadras ed ils sutsegnaders savair da la regenza: 

1. Renconuscha la regenza il problem? 

2. Tge mesiras ha la regenza prendì e realisà dapi che l'iniziativa è vegnida acceptada, per reducir il dumber da regulaziuns e 

la chargia administrativa? 

3. Nua vul la regenza cumenzar a limitar il dumber da regulaziuns en il futur? 

4. Fiss la regla 'one in, one out' ina moda cunvegnenta per franar las regulaziuns tenor la regenza? 

Cuira, ils 12 da favrer 2019 

Derungs, Mittner, Loi, Alig, Berther, Bigliel, Bondolfi, Brandenburger, Brunold, Caluori, Cantieni, Casutt-Derungs, Cavegn, 
Clalüna, Crameri, Della Cà, Deplazes (Rabius), Dürler, Ellemunter, Engler, Epp, Fasani, Favre Accola, Felix, Florin-Caluori, 

Flütsch, Gasser, Geisseler, Giacomelli, Gort, Hartmann-Conrad, Hitz-Rusch, Hohl, Holzinger-Loretz, Hug, Jenny, Kasper, 
Kienz, Koch, Kohler, Kunfermann, Kunz (Fläsch), Kuoni, Märchy-Caduff, Marti, Müller (Susch), Niggli (Samedan), 

Paterlini, Pfäffli, Ruckstuhl, Rüegg, Sax, Schmid, Schutz, Tanner, Thomann-Frank, Thür-Suter, Tomaschett (Breil), 
Waidacher, Weber, Weidmann, Wellig, Wieland, Buchli (Tenna), Collenberg, Ulber Daniel 


